
(Atti adottati skond it-Trattati tal-KE/Euratom li l-pubblikazzjoni tagħhom mhijiex obbligatorja)

DEĊIŻJONIJIET

KUMMISSJONI

DEĊIŻJONI TAL-KUMMISSJONI

tat-30 ta’ April 2008

dwar l-approvazzjoni tal-kontijiet ta’ ċerti aġenziji ta’ ħlas fil-Ġermanja, fl-Italja u fis-Slovakkja dwar
l-infiq iffinanzjat mis-Sezzjoni tal-Garanzija tal-Fond Agrikolu Ewropew dwar Gwida u Garanzija

(FAEGG) għas-sena finanzjarja 2006

(notifikata taħt id-dokument numru C(2008) 1709)

(It-testi bil-Ġermaniż, bit-Taljan u bis-Slovakk biss huma awtentiċi)

(2008/394/KE)

IL-KUMMISSJONI TAL-KOMUNITAJIET EWROPEJ,

Wara li kkunsidrat it-Trattat li jistabbilixxi l-Komunità Ewropea,

Wara li kkunsidrat ir-Regolament tal-Kunsill (KE) Nru
1258/1999 tas-17 ta’ Mejju 1999 dwar il-finanzjament tal-poli-
tika agrikola komuni (1), u b’mod partikolari l-Artikolu 7(3)
tiegħu,

Wara li kkunsidrat ir-Regolament tal-Kunsill (KE) Nru
1290/2005 tal-21 ta’ Ġunju 2005 dwar il-finanzjament tal-poli-
tika agrikola komuni (2), u b’mod partikolari l-Artikolu 32
tiegħu,

Wara li kkonsultat lill-Kumitat tal-Fond,

Billi:

(1) Id-Deċiżjoni tal-Kummissjoni 2006/327/KE (3) approvat,
għas-sena finanzjarja 2006, il-kontijiet ta’ l-aġenziji

kollha ta’ ħlas għajr għall-aġenziji ta’ ħlas Ġermaniżi
“Baden-Württemberg” u “Bayern-Umwelt”, l-aġenziji ta’
ħlas Taljani “AGEA” u “ARBEA”, l-aġenzija ta’ ħlas Portu-
giża “IFADAP” u l-aġenzija ta’ ħlas Slovakka “APA”.

(2) Wara t-trażmissjoni ta’ tagħrif ġdid u wara verifiki addiz-
zjonali, il-Kummissjoni issa tinsab fil–qagħda li tieħu
deċiżjoni dwar l-integralità, l-akkuratezza u l-veraċità
tal-kontijiet sottomessi mill-aġenzija ta’ ħlas Ġermaniża
“Bayern-Umwelt”, l-aġenzija ta’ ħlas Taljana “AGEA” u l-
aġenzija ta’ ħlas Slovakka “APA”.

(3) It-tieni subparagrafu ta’ l-Artikolu 7(1) tar-Regolament
(KE) Nru 1663/95 (4) jistipula li l-ammonti li jistgħu
jiġu rkuprati mingħand, jew imħallsa lil kull Stat
Membru, skond id-deċiżjoni ta’ l-approvazzjoni tal-konti-
jiet imsemmija fl-ewwel subparagrafu, għandhom jiġu
stabbiliti billi jitnaqqsu l-avvanzi mħallsa matul is-sena
finanzjarja kkonċernata, i.e. l-2006, mill-infiq rikonoxxut
għal dik is-sena skond l-ewwel subparagrafu. Dawn l-
ammonti għandhom jitnaqqsu minn, jew jiżdiedu ma’,
l-avvanzi skond in-nefqa mit-tieni xahar wara dak li fih
tkun ittieħdet id-deċiżjoni dwar l-approvazzjoni tal-konti-
jiet.

(4) Skond l-Artikolu 32(5) tar-Regolament (KE) Nru
1290/2005, 50 % tal-konsegwenzi finanzjarji ta’ nuqqas
ta’ rkupru ta’ l-irregolaritajiet għandu jagħmel tajjeb
għalihom l-Istat Membru kkonċernat u 50 % jitħallsu
mill-baġit Komunitarju, jekk l-irkupru ta’ dawk l-irrego-
laritajiet ma jkunx sar fi żmien erba’ snin mid-deċiżjoni
primarja amministrattiva jew ġudizzjarja, jew fi żmien
tmien snin jekk l-irkupru jitressaq quddiem il-qrati
nazzjonali. L-Artikolu 32(3) ta’ l-imsemmi Regolament
jobbliga lill-Istati Membri li jissottomettu lill-Kummissjoni
rapport fil-qosor dwar il-proċeduri ta’ l-irkupru meħuda
b’rispons għall-irregolaritajiet, flimkien mal-kontijiet
annwali. Ir-regoli ddettaljati dwar l-applikazzjoni ta’ l-
obbligi li għandhom l-Istati Membri biex iħejju rapport
ta’ l-ammonti li għandhom jiġu rkuprati huma stipulati
fir-Regolament tal-Kummissjoni (KE) Nru 885/2006 tal-
21 ta’ Ġunju 2006 li jistipula regoli ddettaljati għall-
applikazzjoni tar-Regolament tal-Kunsill (KE) Nru
1290/2005 fir-rigward ta’ l-akkreditazzjoni ta’ l-aġenziji
tal-ħlas u korpi oħra u l-approvazzjoni tal-kontijiet tal-
FAEG u l-FAEŻR (1) [traduzzjoni mhux uffiċjali]. L-
Anness III għar-Regolament imsemmi jipprovdi t-tabelli
mudell 1 u 2 li l-Istati Membri għandhom iressqu fl-
2007. Abbażi tat-tabelli mimlija mill-Istati Membri, il-
Kummissjoni għandha tiddeċiedi fuq il-konsegwenzi
finanzjarji ta’ nuqqas ta’ rkupru ta’ irregolaritajiet li
jmorru lura għal iktar minn erba’ snin jew tmien snin,
rispettivament. Din id-deċiżjoni hija bla ħsara għal deċiz-
jonijiet ta’ konformità fil-ġejjieni skond l-Artikolu 32(8)
tar-Regolament (KE) Nru 1290/2005.

(5) Skond l-Artikolu 32(6) tar-Regolament (KE) Nru
1290/2005 l-Istati Membri jistgħu jiddeċiedu li ma
jiħdux passi għall-irkupru. Deċiżjoni bħal din tista’
tittieħed biss jekk l-infiq li sar diġà u dak li aktarx isir
flimkien jeċċedu l-ammont li għandu jiġi rkuprat jew jekk
l-irkupru jirriżulta impossibbli li jsir minħabba insol-
venza, irreġistrata u rikonoxxuta skond il-liġi nazzjonali,
tad-debitur jew tal-persuni legalment responsabbli għall-
irregolarità. Jekk dik id-deċiżjoni tittieħed fi żmien erba’
snin mid-deċiżjoni amministrattiva jew ġudizzjarja
primarja, jew fi żmien tmien snin jekk l-irkupru jitressaq
quddiem il-qrati nazzjonali, 100 % tal-konsegwenzi
finanzjarji tan-nuqqas ta’ l-irkupru għandu jaqa’ fuq il-
baġit Komunitarju. Ir-rapport fil-qosor imsemmi fl-Arti-
kolu 32(3) tar-Regolament (KE) Nru 1290/2005 juri l-
ammonti li għalihom l-Istat Membru iddeċieda li ma
jiħux passi għall-irkupru u fuq liema bażi ttieħdet id-
deċiżjoni. Dawn l-ammonti ma għandhomx ikunu ddebi-

tati lill-Istati Membri kkonċernati u għalhekk għandhom
jitħallsu mill-baġit Komunitarju. Din id-deċiżjoni hija bla
ħsara għal deċizjonijiet ta’ konformità fil-ġejjieni skond l-
Artikolu 32(8) tar-Regolament imsemmi.

(6) Hija u tapprova l-kontijiet ta’ l-aġenziji tal-ħlas ikkonċer-
nati, il-Kummissjoni jeħtiġilha tapprova l-ammonti li diġà
huma miżmuma mill-Istati Membri kkonċernati abbażi
tad-Deċiżjoni 2007/327/KE.

(7) Skond it-tieni subparagrafu ta’ l-Artikolu 7(3) tar-Regola-
ment (KE) Nru 1258/1999 u l-Artikolu 7(1) tar-Regola-
ment (KE) Nru 1663/95, din id-Deċiżjoni ma tippreġu-
dikax deċiżjonijiet meħuda sussegwentament mill-
Kummissjoni li jeskludu mill-iffinanzjar Komunitarju
nfiq li ma jsirx skond ir-regoli Komunitarji,

ADOTTAT DIN ID-DEĊIŻJONI:

Artikolu 1

B’dan huma approvati l-kontijiet ta’ l-aġenzija ta’ ħlas Ġerma-
niża “Baden-Württemberg”, l-aġenzija ta’ ħlas Taljana “AGEA” u
l-aġenzija ta’ ħlas Slovakka “APA” rigward l-infiq iffinanzjat mis-
Sezzjoni tal-Garanzija tal-Fond Ewropew Agrikolu ta’ Gwida u
Garanzija (EAGGF) fir-rigward tas-sena finanzjarja 2006.

L-ammonti li jistgħu jiġu rkuprati minn, jew li għandhom
jitħallsu lil, kull Stat Membru kkonċernat skond din id-Deċiż-
joni, inklużi dawk li jirriżultaw mill-applikazzjoni ta’ l-Arti-
kolu 32(5) tar-Regolament (KE) Nru 1290/2005, huma stipulati
fl-Anness I.

Artikolu 2

Din id-Deċiżjoni hija indirizzata lir-Repubblika Federali tal-
Ġermanja, lir-Repubblika Taljana u lir-Repubblika Slovakka.

Magħmula fi Brussell, 30 ta’ April 2008.

Għall-Kummissjoni
Mariann FISCHER BOEL

Membru tal-Kummissjoni

(1) ĠU L 171, 23.6.2006, p. 90. Ir-Regolament kif emendat l-aħħar bir-
Regolament (KE) Nru 1233/2007 (ĠU L 279, 23.10.2007, p. 10).

